
F’Isem Alla, mimli bil-Grazzja u I-Hanin

[I-mewt hafna drabi hija meqjusa bhala kuncett 1i jnissel il-
biza’; madankollu xorta wiehed jiltaga’ ma’ individwi qalbiena li
jilgghuha b’tant kuragg li jghaggbuk. Dan il-ktieb jittratta 1-hajja
wara l-mewt minn perspettiva [Zlamika. Jibda bid-deskrizzjoni ta’
tip1 differenti ta’ mwiet skont it-tanatologija (l-istudju dwar I-aspetti
medici, psikologi¢i u socjologici tal-mewt u l-modi ta’ kif in-nies
igibu ruhhom quddiemha). Imbaghad jaghti harsa lejn il-kuncett
tal-mewt f’religjonijiet ewlenin ohra halli wara jsir paragun. Il-
ktieb ikompli billi jipprezenta studju mill-perspettiva Izlamika ta’
Xx’jigri meta wiehed jigi nieqes, l-istat tar-ruh, il-Genna u l-infern, u
jekk il-komunikazzjoni mal-mejtin hijiex possibbli skont it-taghlim
tal-1zlam. Il-ktieb jaghti wkoll harsa lejn ritwali u uzanzi Izlamici
differenti relatati mal-gisem tal-mejjet, id-dfin u 1-qabar.

Tipi ta’ mwiet skont it-tanatologija
Skont it-tanatologija hemm diversi tipi ta’ mwiet li jinkludu:

1. Mewta somatika jew klinika: Il-gerda totali tal-personalita
minhabba I-hsara irriversibbli tal-funzjoni u l-indipendenza
tat-tliet sistemi ewlenin, jigifieri, is-sistema respiratorja, is-
sistema nervuza centrali u s-sistema kardjovaskulari. Din
tinvolvi l-organi shah. Il-hajja tieqaf fil-gisem izda tippersisti
f’xi partijiet komponenti, ¢jo¢, it-tessuti u ¢-celloli.!

2. Mewta molekulari: 1d-dizintegrazzjoni gradwali tat-tessuti
tal-gisem li twassal ghall-qerda ta’ partijiet komponenti tal-
gisem/organi u li tintemm f’mhux aktar minn 3 jew 4 sighat
wara l-mewta somatika. Tiddependi fuq il-hin proporzjonat
mal-abbilta li wiehed jirrezisti n-nuqqas ta’ ossigenu fit-

tessuti, ezempju:

Tessuti fin-nervituri — ftit sekondi biss
Tessuti molekulari — 3 sighat

Kornea — 6 sighat

Gilda — 12-il siegha.’

3. Wadqfien il-Mohh: Il-waqfien irriversibbli tal-funzjonijiet
kollha tal-mohh. F’xi ¢irkostanzi, issir referenza specjali
ghall-waqfien totali taz-zokk centrali tal-mohh. Dan isehh
meta persuna ma tibqghalha I-ebda attivita fiz-zokk centrali
tal-mohh u tkun tilfet ghalkollox il-kapacita tal-kuxjenza u
l-abbilta li tiehu n-nifs, izda jkun baqghalha ftit moviment
fin-nerv gawwi li jghaddi minn gos-sinsla.’?

L-Encyclopaedia Britannica (taht Death) fissret il-mewt bhala “il-
wagfien permanenti tal-funzjonijiet ewlenin fl-igsma tal-annimali u
l-pjanti.”

Skont 1-Encyclopaedia of Religion and Ethics, mewta bijologika
hija “il-wagfien ta’ organizmu. Ma jinholoq I-ebda tfixkil jekk
nuzaw l-istess kelma ghat-tmiem ta’ individwu u ghall-process
evidentement irriversibbli li jwassal lejn it-tmiem.”

Harsa lejn il-kuncett tal-mewt
f’religjonijiet dinjin
1I-Gudaizmu

Ejja naraw issa kif religjonijiet differenti jippercéepixxu l-mewt.
It-Testment 1l-Qadim ma tantx jaghti dettalji dwar il-hajja wara
l-mewt. Jghid:

“U hafna minnhom li se jorqdu fit-trab tal-art se jqumu, uhud ghall-
hajja ta’ dejjem, u ohrajn ghall-misthija u d-disprezz ghal dejjem.”¢

Ghal darba ohra, f’Ezekjel 37: 4-6, insibu:

“Ja ghadam niexef, isma’l-kelma tal-Mulej. U hekk stqarr il-Mulej
Alla lil dan [-ghadam; Hares, jien se ngieghel in-nifs jidhol go fik
u inti se tghix: u se nqieghed il-muskoli fugek, u se nlahhmek u se
niksik bil-gilda, u se nitfa’ n-nifs go fik, u se tghix, u se taghraf li
Jjiena I-Mulej.”’

Dwar l-infern, The Jewish Encyclopaedia, b’referenza ghall-
Erobian Talmud, tghid, “In-nar ta’ Gehenna (l-infern) ma jmissx
lill-midinba Lhud ghax dawn jistqarru dnubiethom quddiem il-
bibien tal-infern u dawn jirritornaw lejn Alla.” B’referenza ghall-
Berkat it-Talmud jiddikjara, “L-ereti¢i u l-oppressuri Rumani
jmorru Gehenna, u l-istess destin jolqot lill-Persjani, 1-oppressuri
tal-Lhud ta’ Babilonja.”®

Dwar il-Lhud tal-lum, Sale jistqarr:

“Hija opinjoni mifruxa fost il-Lhud tal-lum, li [-ebda persuna (minn
fost il-Lhud), tkun kemm tkun kattiva, jew ta’ liema setta tkun, ma
tibga’ l-infern aktar minn hdax-il xahar, jew l-aktar l-aktar sena,
hlief Dathan, Abiram, u [-atei (minn fost il-Lhud) li se jibqghu
ttormentati hemm ghall-eternita kollha.”

Abiram u Dathan haduha kontra Mos¢ u ngerdu minn Alla.®

F’Derech Eretz Zuta, wieched mill-hmistax-il trattat 1i ngabru
aktar tard mill-bqgija tat-Talmud u li generalment jigu inkluzi
f’edizzjonijiet stampati, insibu i x1 personaggi bibli¢i bhal Enok,
Eljja, u Hiram evitaw il-mewt kompletament u marru mill-ewwel
jghammru fil-Genna."

II-Kristjanezmu

[1-Kristjanezmu jsostni li “Bhalma minhabba f’ragel wiehed id-
dnub dahal fid-dinja, u I-mewt dahlet minhabba d-dnub, hekk il-
mewt tilhaq lill-bnedmin kollha, ghaliex kollha dinbu.”'?

Fil-ktieb bl-Urdu, Qamusul Kitab, ahna naqraw: “Irridu nammettu
li I-mewt waslet minhabba d-dnub ta’ Adam, u l-kastig taghha ha
z-zewg forom tal-mewt, jigifieri dik fizika u dik spiritwali.” Ghal
darba ohra, insibu: “Il-mewt fizika hija x-xhieda proprja tal-mewt
spiritwali li trid issehh bilfors minhabba d-dnub.”"?

[I-Buddizmu

Dwar il-mewt il-Budda qal, “Qasira, ja raheb, hija 1-hajja tal-
bniedem”, “Il-hajja, tassew, tintemm bil-mewt”. Il-mewt hija biss
il-bidu ta’ ezistenza gdida minhabba l-kastig tad-dnub: il-mewt u
l-kastig huma l-istess haga.'*

Ghaldagstant, dwar it-trasmigrazzjoni tar-ruh, naqraw:

“Teoretikament il-Buddizmu ma jiffokax fuq l-eZistenza tar-ruh
jew it-trasmigrazzjoni taghha, izda jinsisti fuq ir-rotazzjoni jew
ix- xmara’ ta’ ezistenza. Madankollu, dwar l-influwenza prattika
li halla fuq il-konxju popolari, dan it-twemmin sewa daqs kull
principju iehor dwar it-trasmigrazzjoni [ ... | F’'dan [-ocean vast
ta’ twelid mill-gdid hemm numru bla kont ta’ xmajjar ta’ ezistenzi,
ikkundizzjonati mit-tajjeb u I-hazin rispettiv taghhom, jiccirkolaw
bla wagqfien mhux biss fil-kontinwita tar-ruh tal-bniedem, izda wkoll
fis-solidarjeta ta’ ghadd ta’ eZistenzi.”

L-Induwizmu

Fl-Induwizmu, gisem mejjet huwa meqjus bhala simbolu ta’
impurita, ghaldagstant ftit jinzamm kuntatt fiziku. I1-gisem jinhasel

b’ilma safi u wara jitlibbes bi hwejjeg godda. Imbaghad, jitpogga ftit
qtar tal-ilma mix-Xmara Ganges fil-halq tal-mejjet, halli r-ruh tkun
tista’ tikseb il-helsien. Ftit weraq tal-habaq — 1i hi haxixa meqjusa
mbierka — jitqieghed ukoll mal-genb lemini tal-gisem mejjet. Minn
hemm, il-qraba tal-mejjet igorru l-istrecer fuq spallejhom lejn il-
post tal-kremazzjoni.

M’hemmx genna jew infern ghal dejjem fl-Induwizmu. Ir-ruh
tidhol f’¢iklu ta’ twelid mill-gdid. Din tista’ tiechu sura ta’ annimal,
bniedem jew alla. Din ir-riinkarnazzjoni tibqa’ ghaddejja sakemm
tinkiseb il-liberta shiha.'e

I12-Zoroastrijanizmu

Fiz-Zoroastrijanizmu (Parsi), meta persuna tkun fuq is-sodda tal-
mewt, zewg qassisin Parsi jgieghlu lill-moribond jistqarr dnubietu.
Imbaghad il-gisem mejjet jinhasel u jitghatta b’libsa bajda u nadifa
tal-qoton, li madankollu tkun diga uzata. Wara, din il-libsa trid
tingered u ma tistax tintuza izjed ghal dan il-ghan.

Ragel igorr kontenitur bin-nar, segwit mill-qraba u l-hbieb, il-gisem
mejjet, il-qassisin u membri ohra tal-familja tal-mejjet, imexxi
l-pur¢issjoni funebri fid-direzzjoni ta’ torri, il-post fejn se jitpogga
I-gisem. Quddiem il-bibien tat-torri, il-katafalk jitqieghed fl-art, u
l-wice jinkixef biex in-nies ikunu jistghu jaghtu l-ahhar tislim lill-
mejjet. [1-gisem imbaghad jittiehed lejn it-torri u jitpogga fuq ghadd
ta’ gebel b’rasu thares lejn in-Nofsinhar. Jitnehhew il-hwejjeg minn
fuq il-gisem, biex jigi gheri ghalkollox. Imbaghad il-gisem mejjet
jithalla wahdu biex jittiekel mill-avultuni 1i jkunu diga qeghdin
hemm jistennew. F’mhux aktar minn siegha jew tnejn, il-gisem
ikun diga ridott fi skeletru."”

Il-kuné¢ett tal-mewt fl-Izlam

Skont I-Izlam, kull kreatura hija ddestinata li tmut. [I-mewt twassal
ghall-firda permanenti tar-ruh mill-gisem. Ghaldagstant il-Koran
Imgaddes jiddikjara:

“Alla jiehu l-erwieh tal-bnedmin fil-mument tal-mewt taghhom, u
sahansitra ta’ dawk li ma jkunux ghadhom mietu, waqt il-hin tal-
irqad taghhom. U mbaghad irazzan lil dawk li jkun ordna I-mewt
taghhom u jibghat lura ohrajn sa zmien iehor definit. F’dan kollu,
tassew hemm sinjali ghan-nies biex jirriflettu.”'s

Dan kollu juri i r-ruh ghandha l-entita taghha. Bniedem haj ghandu
kemm gisem kif ukoll ruh. Fil-mument tal-mewt, ir-ruh tohrog mill-
gisem biex ma tergax tirritorna fih. Il-gisem ma jibgax ta’ uzu wara
I-mewt u ghalhekk jindifen.

Aktar il quddiem niddiskutu dwar x’jigri mir-ruh wara l-mewt,
1zda qabel tajjeb 1i nistabbilixxu kif din tkun dahlet fil-gisem. Ta’
min jiccara li kull haga 1i tezisti hija holqgien ta’ Alla, u bl-istess
mod ir-ruh. “Hija essenza li tinhareg mill-gisem tul il-process twil
li jiehu z-zZmien tat-tqala.”"

Alla jghid fil-Koran Imqaddes: “Xiex! Intom tahsbu li Ahna
hlogniekom minghajr skop, u li m’intomx se tergghu tigu ghandna?
Imfahhar ikun Alla, ir-Re Genwin.”

Din ma thalli l-ebda dubju li l-bniedem inholoq ghal xi ghan
partikolari. Huwa ma jingeridx ghalkollox wara li jkun ghex ghal
xi ghexieren ta’ snin. Ghalhekk ghandna nithmu li r-ruh tibqa’ tghix
wara I-mewt biex jintlahaq skop ahhari.

Ir-ruh wara lI-mewt
Barzakh — L-istat intermedjarju

Issa, xi jsir mir-ruh wara I-mewt ta’ xi hadd? Il-Koran Imqaddes
jghid:

“Ghajb ghall-bniedem! Kemm huwa ingrat! Ma jahsibx ftit minn
xiex halqu Alla, biex imbaghad maz-zmien jikkawzalu I-mewt u
Jjaghtih gabar, imbaghad meta joghgbu, jirxoxtah mill-gdid.”

Dan juri i Alla jassenja gabar lil kull persuna i tigi nieqsa. Dan
mhuwiex il-qabar li jhaffru I-bnedmin biex jindifen il-gisem, ghax
mhux kull gisem jindifen; hemm min jigi kkremat, hemm min
jittiekel mill-karonji tan-natura, u hemm min jeghreq fix-xmajjar u
l-ibhra. Il-post fejn tghammar ir-ruh wara I-mewt jissejjah Barzakh
(barriera) fil-Koran Imgaddes:

“Sakemm, meta [-mewt tilhaq lil xi wiehed minnhom, huwa jitlob
bil-hniena ghal hafna drabi, ‘Mulejja, erga’ ibghatni lura halli
nkun nista’ nwettaq ghemejjel tajba fil-hajja li hallejt warajja.” Ma
Jjistax ikun! Hija kelma wahda li jlissen. U warajh hemm Barzakh
(barriera) sakemm jasal il-jum fejn jirxoxtaw mill-gdid.”**

EzZattament wara li thalli din id-dinja fizika, ir-ruh tizzejjen b’gisem
¢did. Dan il-gisem jirrapprezenta I-ghemejjel, tajbin u hziena, li tkun
wettget il-persuna fil-hajja taghha fuq din l-art. [I-Koran Imqaddes
jehid: “Fil-jum mistenni xi wc¢uh ikunu bojod, u xi wc¢uh ikunu
suwed.”* Bla dubju, il-midinbin ikollhom igsma suwed filwaqt li
t-tajbin, bojod.

[I-Fundatur Qaddis tal-Komunita Ahmadija, Hazrat Mirza Gulam
Ahmad®, jghid f’dan il-kuntest:

“Ghaddejt kemm-il darba minn esperjenzi wagqt li kont fsensija
ghalkollox fejn iltqajt ma’persuni li kienu mietu, u ntbaht li l-igsma

tal-midinbin u dawk li zbaljaw kienu tant suwed li donnhom kienu
maghmula mid-duhhan.”*

Dan l-istat ta’ Barzakh jew ‘qabar’ huwa stat intermedjarju li
jirrapprezenta l-premjijiet jew il-kastigi imminenti tal-Genna u
l-infern, li jistennew lir-ruh. I[1-Koran Imgaddes jghallem:

“Lil dawk li se jkollhom wicchom iswed, se jinghad lilhom: ‘Intom
wagqaftu temmnu wara li kontu temmnu? Duqu, mela, il-kastig talli
ma emmintux. U ghal dawk li wicchom se jkun abjad, huma se jkunu
fil-hiniena ta’ Alla, u fiha se jkunu qed jghammru.”*

Huwa evidenti, minn dan li gej, li persuna tibda tesperjenza l-kastig
jew il-premju taghha ezattament wara I-mewt:

“Dawk li I-angli jgaghluhom imutu wagqt li jkunu qed jimmaltrattaw
lil ruhhom, se jsofru s-sottomissjoni, u se jokorbu bil-hniena,
‘Ahna ma konna involuti fl-ebda hazen.’ Se jinghad lilhom, ‘Le,
tassew, Alla jaf sew x’kontu taghmlu. Ghalhekk idhlu mill-bibien
tal-infern ha togoghdu hemm. Il-hazen bla dubju huwa [-ghamara
tal-arroganti’.”*

Dawk li l-angli jgaghluhom imutu wagqt li jkunu safja, se jinghad
lilhom, “Il-pa¢i tkun maghkom. Idhlu 1-Genna minhabba dak kollu
1i kontu twettqu.”*’

[1-Qaddis Profeta™ wkoll jghallem bl-istess mod:

“Il-qabar huwa wiehed mill-gonna tal-Genna jew inkella wiehed
mill-fosos tan-nar.””

Wara l-istat ta’ ‘sepulkru’, ‘qabar’ jew Barzakh, jasal l-istat ta’
rezurrezzjoni tal-gisem. Dan nistghu nqabbluh mat-twelid ta’ tarbija,
filwagqt i l-ewwel stadju ta’ Barzakh jixbah il-perjodu tat-tqala. Issa
li r-ruh hija mzejna b’gisem gdid, hija tista’ taghraf kompletament
lill-Mulej, u ghalhekk tista’ tesperjenza bis-shih il-kumpens taghha,

filwaqt li fl-istat ta’ Barzakh dan setghet taghmlu biss parzjalment.

Fiz-zewg stati — Barzakh u Rezurrezzjoni — il-kundizzjonijiet
spiritwali ta’ persuna f’din il-hajja jigu manifestati fizikament. Il-
Koran Imqgaddes juri:

“Dak Ii hu aghmi f’din id-dinja se jibga’ aghmi wara l-mewt, u se
jimrah aktar ’il boghod mit-triq.”*

Dan ifisser 1i dawk 11 huma spiritwalment ghomja f’din id-dinja se
jkunu ghomja fizikament fl-ohra. Billi agixxew bhal ragel aghmi, li
ma kienx kapaci jara, perezempju, il-veritajiet divini, mela se jkunu
ghomja fizikament fil-hajja taghhom wara I-mewt. Ir-raguni ghal dan
hija li I-gisem wara I-mewt se jevolvi bhala rizultat tal-gheme;jjel ta’
persuna f’din id-dinja. Billi r-ruh tagsam it-turmenti u l-pjaciri tal-
gisem, hekk fil-hajja wara l-mewt il-kastigi u l-premjijiet moghtija
lill-bniedem se jinhassu kemm fizikament kif ukoll spiritwalment.

Minn hawn johrog car il-fatt i l-kastig huwa rizultat dirett tal-
azzjonijiet hziena ta’ persuna, u mhux xi haga imposta bil-forza
minn Alla. II-Koran Imqgaddes ma jhallix dubju dwar dan: “Aqra
I-ktieb tieghek. Hija bizzejjed ruhek f’dan il-jum biex tehodha
kontrik.”’

L-iskop tal-infern

Fil-fatt, l-infern nistghu nxebbhuh ma’ sptar fejn in-nies morda
jidhlu ghall-kura, u ghaldagstant huwa normali 1i tul il-process
ta’ fejgan, ikun hemm waqtiet ta’ sofferenza. Huwa interessanti li
nkunu nafu li persuna li hija b’sahhitha fizikament — li tkun qieghda
1-Genna — jekk tidhol f’dan I-isptar (I-infern) biex izzur lil xi habib,
hemm gew ma jigrilha xejn. [I-Koran Imqgaddes jispjega aktar dwar
dan is-suggett:

“Kelliem minn fosthom se jghid, ‘Kelli habib tal-qalb li kien jghid,
‘Intom, verament, bhal dawk i jemmnu i r-resurrezzjoni tezisti
tabilhaqq meta mmutu u nsiru trab u ghadam miksur, verament
ahna se nkunu rikompensati?’ Imbaghad il-kelliem se jsaqgsi li ta’
madwaru, ‘Tistghu taghtu titwila u tiskopru fuqu?’ Imbaghad huwa
Jjilmhu f’nofs in-nar.”!

Dan in-‘nar’, i bis-sahha tieghu l-persuna marida tkun ged titfejjaq,
ma jaffettwa bl-ebda mod lil dak il-vizitatur li jmur direttament
l-infern biex izur lil siehbu.

[rridu nzommu f’mohhna li 1-kastigi kollha msemmija fl-iskritturi
mhumiex hlief tipi differenti ta’ fejqan. Perezempju, dawk li jkunu
qeghdin fl-infern jinghataw il-kaktus bhala ikel.** Ahna nafu li
l-kaktus huwa duwa effettiva ghal diversi infezzjonijiet, fosthom
is-sifilide.*

Ghal darba ohra, “Se jtieghmu hemmhekk la freskezza u lanqas
xorb, hlief ilma jaghli u likwidu dizgustanti, verament kiesah
— rikompensa xierqa.”** [l-kelma bl-Gharbi uzata ghal ‘likwidu
dizgustanti’ hija Ghassaq li tfisser ukoll ‘materja’ (Lisan). Huwa
maghruf li l-vac¢ini jsiru mill-materja. Kif dawn in-nies kienu
jwarrbu bil-goff lill-profeti ta’ Alla, mela bhala ‘rikompensa xierqa’
u bhala fejgan ikunu sfurzati jixorbu ilma kiesah esagerat. U
minhabba I-fatt li ma kinux jisimghu 1-Kelma ta’ Alla ghax rashom
shuna, mela jigu mfejqa b’ilma jaghli. U minhabba li xewxu kontra
l-profeti, mela jitfejqu min-‘nar’ fl-infern. Ahna nafu li n-nar jintuza
wkoll fil-kawterizzazzjoni, trattament mediku biex jitfejqu 1-feriti.

Ghandu jkun evidenti issa I-ghala l-infern huwa daqshekk importanti
ghal dawk in-nies morda li jehtiegu t-trattamenti hemmhekk sabiex
ikunu jistghu jitfejqu halli mbaghad ikunu jistghu jghixu hajja
normali, b’sahhithau feli¢i fil-Genna. Skont il-kuncett [zZlamiku dwar
il-Genna u l-infern, wara li jkunu fiequ jkunu jistghu ‘jintbaghtu’
minn dan l-isptar. [1-Qaddis Profeta qal, ‘Tassew li se jasal Zmien

fejn ma jibqa’ hadd fl-infern, u dan wara li jkunu qaghdu fih
ghal zmien twil.”**> II-Koran Imqgaddes ukoll jghallem li I-infern
mhuwiex ghal dejjem: “Certament li I-infern jonsob in-nies, huwa
post ghar-ribelluzi, li jdumu hemmhekk ghal zmien twil.””*

Minhabba li I-mard taghhom huwa serju hafna, ghandhom bzonn ta’
perjodu twil hafna ta’ Zzmien biex ifiqu kompletament. Sakemm dan
isehh, ma jkunux b’sahhithom bizzejjed biex jghammru fil-Genna,
ezatt bhal meta jkollok persuna marida b’mod kroniku li jehtigilha
tibga’ fis-sodda fl-isptar sakemm tfiq.

L-ghan tal-holqgien tal-bniedem hekk kif inhu mfisser fil-Koran
Imqgaddes huwa: “Jien ma hloqtx il-ginn u I-bniedem hlief biex
igimuni.”?” Il-kelma uzata ghal ‘tqim’ fil-vers hija Ya ‘budun, li
tfisser 11 taghmel /badah. F1-Gharbi Ibadah tfisser li tghaddi lilek
innifsek minn programm rigoruz ferm halli tkun tista’ timmanifesta
go fik kwalitajiet tajba ta’ Alla sa ¢ertu livell. Ghaldagstant, 1-iskop
tal-kreazzjoni tal-bniedem huwa wiehed ferm nobbli u spiritwali.

Ghalhekk, l-infern ma jistax ikun hemm ghal dejjem. Xi darba jrid
jieqaf jezisti. Dawk li jghammru fih, wara li jkunu fiequ, imorru
jghixu I-hajja normali u sana taghhom fil-Genna. Hemmhekk huma
jkomplu jakkwistaw livelli oghla ta’ qrubija ma’ Alla I-Omnipotenti
u jzidu dejjem aktar l-attributi Tieghu. Billi I-kwalitajiet sbieh ta’
Alla huma bla ghadd, mela 1-Genna tibqa’ tezisti ghal dejjem.

Hemm din l-idea Zbaljata mxerrda fost certi nies li jahsbu li fil-
Genna m’hemm xejn x’taghmel hlief tiekol, tixrob, u tissodisfa
x-xewqat tieghek. Skont il-hsieb IZzlamiku, hajja minghajr
azzjoni hija semplicement bla ghan. Il-kuntentizza vera tinsab
fl-azzjoni u I-progress. [1-Koran Imqaddes jistqarr:

“Hemmbhekk id-dawl jimxi qabilhom u fuq il-lemin taghhom. Se
jghidu, ‘Mulej, ipperfezzjona d-dawl taghna u ahfrilna, ghaliex bla
dubju li Inti ghandek is-setgha fuq kollox.’”"#*

Dan ifisser li dawk li jkunu 1-Genna se jkunu I-hin kollu mohhhom
biex jagbdu d-dawl li jimxi quddiemhom u ghaldagstant ikomplu
jaghmlu progress spiritwalment. Ghalhekk, imgabbla mal-ghemejjel
taghna fil-hajja taghna fuq din I-art, hekk naghmlu sforzi akbar
fil-hajja wara l-mewt. Kull minuta nkunu ged naghmlu progress,
hekk kif intejbu I-gharfien divin taghna. Madankollu, dan it-thabrik
kontinwu fil-hajja taghna wara -mewt ma jgib mieghu l-ebda forma
ta’ gheja:

“U se jghidu, ‘Kull fohrija tmur ghal Alla li nehha minn go fina
n-niket kollu. Certament li I-Mulej taghna jahfer l-aktar, japprezza
[-aktar, [i minhabba [-generozita tieghu, geghedna fil-post tal-
eternita, fejn l-ebda xoghol iebes ma jilhagna, u l-ebda sens ta
gheja ma jaffettwana’.”>

s

Skont il-Koran Imgaddes, 1-akbar barka tal-Genna hija I-kuntentizza
f’Alla:

“Alla wieghed lill-kredenti, irgiel u nisa, gonna li minn tahthom
jehaddu x-xmajjar, fejn ikunu jistghu jghammru, u residenzi li
Jjghaxxqu fil-Gonna tal-Eternita. U l-kuntentizza [ Alla hija -akbar
fosthom. Dak huwa t-trijonf suprem.”*

Ir-realta tax-xbejbiet sbieh tal-Genna

Issa ejja nitkellmu dwar il-houris (ix-xbejbiet vergni) 1i jinsabu
fil-Genna. Il-Koran Imqaddes jghid, “U Ahna se naghtuhom
bhala kumpanija xbejbiet sbieh b’ghajnejhom kbar suwed.”*!
U, “hemmhekk se jkun hemm ukoll xbejbiet vergni i jrazznu
harsithom, u li 1-ebda ragel jew ginn ma miss bhalhom gabel.”*

Dawn huma n-nisa safja u twajba li jigu n-nisa taghhom stess. Is-
sbuhija spiritwali taghhom hija riflessa wkoll fil-gmiel fiziku. Jekk
xi hadd imur l-infern u l-mara jew ir-ragel tieghu jmur il-Genna,
dawn isiru I-mara jew ir-ragel ta’ xi hadd li gieghed il-Genna li jkun

eqreb lejhom spiritwalment, minhabba z-zwieg. Huwa evidenti li
persuna li sejra l-infern ma tkunx tagbel ma’ ohra li sejra 1-Genna.
Izda Alla Wahdu biss ikun jaf lil min se jghaqqad flimkien fil-hajja
wara l-mewt.

Huwa importanti li nammettu 1i m’ghandniex il-fakulta li nithmu
ezattament x’tip ta’ hajja hemm wara I-mewt, wagqt li ahna ninsabu
f’din id-dinja materjali li ghandha I-limitazzjonijiet taghha.
Ghaldagstant, din l-ispjegazzjoni taghti idea generali tal-hajja wara
l-mewt mill-percezzjoni tal-hajja attwali taghna. II-Koran Imqgaddes
huwa ¢ar hafna fuq dan il-punt. Huwa jiddikjara:

“U l-ebda ruh ma taghraf liema hena hija mohbija mill-ghajnejn,
bhala premju ghall-gid li kienu jwettqu.”*

I1-Qaddis Profeta® kien stqarr dwar il-benedizzjonijiet tal-Genna,
“L-ebda ghajn ma rathom, u 1-ebda widna ma semghethom, u I-ebda
mohh uman ma immaginahom.”** Dan jghodd ukoll ghall-kastigi
tal-infern.

Il-komunikazzjoni
mal-mejtin hija possibbli?

F’dan l-istadju huwa rilevanti li nwiegbu din il-mistogsija
importanti: Huwa possibbli ghalina 1i nikkomunikaw ma’ dawk
li telqu qabilna? It-twegiba hija fl-affermattiv, izda din tiddependi
biss fuq ir-Rieda ta’ Alla. Xi kultant Huwa jippermetti lill-qaddejja
Tieghu li jikkomunikaw ma’ dawk 1i diga marru fil-hajja ta’ dejjem,
u dan isir bis-sahha ta’ Kashf (vizjoni). Din hija r-raguni ghala
ohrajn li jkunu prezenti f’dak il-mument ma jisimghux dawn il-
konverzazzjonijiet.

Darba wahda, il-Fundatur Qaddis® tal-Komunita Ahmadija waqgaf
x1 hames jew sitt mili ’l boghod minn Hoshiarpur, tul vjagg lejn

Kadjan. Huwa nizel mill-karozzella b’zewg roti, li kienet misjuqa
mill-gniedes, u qal, “Dan hu lok sabih li gieghed fid-dell, ejjew
nieqfu hawn ghal ftit hin.” F’dak il-post kien hemm qabar ta’ xi
gaddis Musulman. Huwa resaq lejn il-qabar. In-narratur, Hazrat
Abdullah Sanori®, jghid:

“Jiena mort warajh, filwaqt li Xejk Hamid Ali u Fateh Khan baqghu
hdejn il-karozzella. II-Qdusija Tieghu dahal fil-qabar u gholla jdejh
biex jitlob. Talab ghal ftit hin, imbaghad irritorna u indirizza lili billi
qalli, ‘Meta ghollejt idejja biex nitlob, min kien midfun fil-qabar
hareg u qaghad bilgieghda quddiemi b’'mod rispettuz. Kieku inti
ma kontx mieghi, kont inkun nista’nkellmu wkoll. Kellu karnaggjon
harira ismar u ghajnejn kbar.” Imbaghad qal, ‘Mur ara jekk hawnx
xi hadd li jiehu hsieb il-qabar, halli nistagsuh dwaru.” Ghalhekk,
Huzur stagsa lil min jiehu hsieb, u dan wiegeb, ‘Jien personalment
qatt ma rajtu, il-ghaliex huwa miet madwar mitt sena ilu, izda smajt
minghand missieri u nannuwi li huwa kien jitqies bhala qaddis kbir
f’dawn l-inhawi.” Meta stagsewh dwar il-fattizzi tieghu, huwa qal,
‘Kellu karnaggjon harira ismar u ghajnejh kbar. ”%

Ghal darba ohra, fil-Hadith Musulmana, ‘Kitabul Jannati wa
sifati Na’maiha wa ahliha’, huwa rrakkuntat minn Hazrat Anas
bin Malik™ 1i wara 1-Battalja ta’ Badr, il-Qaddis Profeta™ resaq
lejn il-pagani mejtin u qal, “Ja tali iben it-tali, sibtu li huwa vera
dak li Alla u I-Profeta tieghu kienu weghdukom? Certament li jien
intbaht 1i huwa kollu vera dak li Alla kien weghedni.” Ghal dan,
Hazrat Umar™ qal, “Ja Profeta ta’ Alla, kif tista’ tithaddet ma’ igsma
i m’ghandhomx erwieh?” Huwa rrisponda, “Inti ma tistax tisma’
ahjar minnhom dak 1i qed nghid lilhom, izda huma ma jistghux
iwiegbu.”

Dan ifisser li Alla gieghel lill-erwieh taghhom jisimghu dak il-kliem
t’Barzakh.

Ejja naghmluha cara 1i dawk Il-affermazzjonijiet tal-hekk

imsejha spiritwalisti li jsostnu li l-erwieh ta’ dawk mejta jistghu
jikkomunikaw mal-persuni hajjin bis-sahha ta’ xi midjum, dawk
huma semplicement qarrieqa. Ir-rakkont 1i gej huwa bizzejjed biex
iwassal il-verita.

F1-1924, meta Hazrat Mirza Bashir-ud-Din Mahmood Ahmad®,
Kalifatul Masih 11, it-Tien1i Mexxej dinji tal-Komunita Ahmadija
Musulmana, ivvjagga fl-Ewropa, huwa zar b’appuntament
asso¢jazzjoni jew socjeta spiritwalistika. L-ispiritwalista stagsa
lill-Qdusija Tieghu ma’ liema spirtu huwa xtaq jikkomunika. Huwa
wiegeb, “Jiena nixtieq li tigi r-ruh tal-Qaddis Profeta Muhammad*.”
Wara ftit l-ispiritwalista qallu 1i r-ruh mixtieqa kienet prezenti.
Minhabba f’hekk, il-Qdusija Tieghu qallu, “Ja Profeta ta’ Alla,
ghidli s-Surah Fatihah.” It-twegiba — permezz tal-midjum
(I-ispiritwalista) — kienet bla dubju dik mistennija, “Ma nafx.”

Huwa possibbli li 1-Profeta Muhammad*® ma kienx jaf is-Surah
Fatihah, il-kapitlu fil-Koran Imqaddes, li huwa kien ghallem
lill-poplu tul hajtu kollha, 1i sahansitra t-tfal zghar Musulmani
jitghallmuh bl-amment? I1-hajjin jistghu jikkomunikaw mal-erwieh
bis-sahha ta’ Kashf (vizjoni). Dan huwa don moghti minn Alla u ma
Jinkisibx bi sforzi dinjin.

Issa, nghidu ftit kelmiet dwar il-konnessjoni tar-ruh mal-gisem
taghha fil-qabar, mill-perspettiva Izlamika. [1-Qaddis Profeta® qal,
“M’hemm I-ebda profeta izda hu jibga’ fil-qabar (wara l-mewt)
ghal erbghin jum.”’

[I-Fundatur tal-Komunita Ahmadija Musulmana®, meta elabora
dwar dan, stqarr:

“Dan juri li persuna, wahda qaddisa, jibga’ jkollha konnessjoni
mal-qabar u d-dinja materjali ghal ftit jiem (wara [-mewt) — uhud
fuq il-fatt li xtaqu jservu lir-religjon u ohrajn minhabba ragunijiet
differenti. Imbaghad dan it-thassib jiddghajjef (u jieqaf) hekk kif

il-mejjet ihalli [-qabar, inkella, ir-ruh, ezattament wara I-mewt, bla
ezitazzjoni, terhilha lejn is-sema u tibga’ hemm fl-istadju spiritwali
taghha.”*

Hekk kif ir-ruh tkun ghammret fil-gisem materjali ghal diversi snin,
ghaldagstant wara l-mewt hija tiftakar fih u ZZomm konnessjoni
mieghu ghal ftit Zmien. Dan ma jfissirx li r-ruh tibga’ fil-gisem
tal-mejjet tul dak il-perjodu. Lanqas xejn. Ghaliex, mal-mewt,
hija immedjatament tilhaq id-destinazzjoni taghha fis-sema. Mal-
moghdija taz-zmien, din il-konnessjoni tiddghajjef u fl-ahhar ma
tibqax tezisti. Dan bhar-rabta li jkollu persuna ma’ art twelidu li
mbaghad ikollu jemigra ghal dejjem lejn xi pajjiz imbieghed.
Huwa jibga’ jiftakar f*art twelidu ghal ¢ertu perjodu ta’ Zmien, izda
mbaghad bil-mod il-mod din ir-rabta tiddghajjef u ma tibqax tezisti.

[l-persuna qaddisa tista’ tiltaga’ ma’ ¢erti individwi negsin permezz
ta’ Kashf biss. Kashf hija forma raffinata u avvanzata hafna ta’
holma. Holma tidher fl-irqad waqt 1i Kashf issehh meta xi hadd
ikun f’sensih. Meta tilmah lil xi hadd f’holma, ma jfissirx li dik
il-persuna se tigi ghandek attwalment. Hekk ukoll fil-Kashf inti
tiltaga’ mal-mejjet waqt li ruhu tibqa’ f’postha fis-sema.

Ritwali u uzanzi Izlamici
fil-waqt tal-mewt

Meta persuna tkun se thalli din id-dinja, jinqara lilha Surah Yasin (il-
kapitlu 36 tal-Koran Imgaddes), il-ghaliex f’dan il-kapitlu I-mewt
u dak li jigri wara jissemmew b’tali mod 1i jfarrgu lill-persuna
moribonda. Takbir v Kalima Shahadah jingraw ukoll b’ton baxx.
Meta l-persuna tmut, dawk li jkunu magenbha u dawk li jisimghu
l-ahbar wara ghandhom jitolbu, “Tassew, ahna nappartjenu lil Alla
u lejh nirritornaw.”

Dan juri twemmin gawwi fil-hajja ta’ wara 1-mewt. L-ghajnejn tal-

mejjet jigu maghluqa. Bi¢¢a drapp tintrabat max-xedaq u r-ras biex
il-halq jinghalaq. Ma jridx ikun hemm xehir u biki. Trid tinzamm
il-pacenzja.

Meta jinhasel il-gisem mejjet, ghandhom jinhaslu l-ewwel dawk
il-partijiet li s-soltu jinhaslu wagqt it-talb ta’ kuljum. Imbaghad
jinhasel il-genb tal-lemin tal-gisem u wara n-naha tax-xellug. II-
partijiet privati ghandhom jibqghu mghottija b’bicc¢a drapp. L-irgiel
ghandhom jahslu lill-irgiel mejta, u n-nisa lin-nisa. Madankollu,
ragel jista’ jahsel lil martu mejta u bil-maqlub. Jinghad 1i Hazrat
Ali™ hasel il-gisem mejjet ta’ martu Hazrat Fatimah™.* Hazrat Abu
Bakr™ inhasel minn martu Asma’ u ibnu Abdul Rahman biex tkun
inqatghetlu xewqtu.*

Ghat-tkeffin ghandha tintuza bi¢¢a drapp bajda. Ghall-irgiel irid
ikun hemm lizar ghall-parti ta’ fuq tal-gisem, lizar ghall-parti
t’isfel, u lizar kbir iehor biex jitghatta I-gisem kollu. Ghan-nisa,
barra dawn it-tliet bic¢iet ta’ drapp, iridu jizdiedu tnejn ohra, wahda
fuq katafalk ghal-lok fejn se jinghad it-talb funebri. Il-gisem tal-
mejjet jitqieghed f’pozizzjoni fejn in-naha tal-lemin tal-gisem tkun
qieghda fid-direzzjoni tal-Ka 'bah.

Dawk prezenti jridu joqoghdu f’fillieri. Ejja naghmluha cara li
mhux bilfors li I-fillieri jkunu rrangati b’mod farrad, ghaliex il-
Qaddis Profeta®™ darba mexxa t-talb ta’ funeral u qieghed lil dawk
prezenti f’zewg fillieri.>! L-imam joqghod quddiem il-fillieri fin-
nofs, bil-gisem mejjet quddiemu.

It-talba ta’ waqt il-funeral hija maqsuma fi tliet partijiet. L-imam
jghid, b’vuci gholja, “Allahu Akbar” (“Alla huwa l-aqwa”), waqt li
jgholli jdejh il fuq lejn widnejh jew spallejh, u wara jgeghedhom
fuq sidru, bl-id leminija fuq dik xellugija. Imbaghad ilissen Thana
bil-mod u wara Surah Fatihah. Is-segwaci jaghmlu l-istess wara
l-imam. Imbaghad l-imam jerga’ jghid “Allahu Akbar” b’lehen

gholi biex jaghti bidu ghat-tieni parti fejn il-benedizzjonijiet ta’
Alla huma mitluba ghall-Qaddis Profeta®. “Allahu Akbar” tinghad
b’vuci gholja ghal darba ohra biex tibda t-tielet parti tat-talba. F’dan
il-waqt it-talba funebri li gejja tinghad bil-mod:

“O Alla, ahfer lil dawk minna li huma hajjin u lil dawk minna i
huma mejtin u lil dawk minna li huma prezenti u lil dawk minna
li huma assenti u liz-zghar taghna u lix-xjuh taghna u lill-irgiel
taghna u lin-nisa taghna. O Alla, dawk minna li inti ZZommhom
hajjin, Zzommhom hajjin fl-Izlam, u dawk [i inti ggeghelhom jitilqu,
hallihom imutu fil-fidi. O Alla, i¢cahhadniex mill-gid li johrog mill-
mewt u tqeghedniex fi process warajha.”

Imbaghad l-imam jghid, “Allahu Akbar” u jdawwar wiccu lejn il-
lemin u lejn ix-xellug, filwaqt li jlissen kull darba “Assalamu alikum
wa Rahmatullah.”

Jekk il-mejjet ikun tifel jew tifla, tinghad ukoll it-talba li gejja:

“O Alla, aghmel li jkun/tkun prekursur, predecessur, tezor u premju

u tallab li t-talb tieghu/taghha jinstema’.”

F’dan il-wagqt, il-katafalk jingarr lejn i¢-Cimiterju, preferibbilment
fuq l-ispalel tal-irgiel; jista’ jintuza wkoll xi mezz ta’ trasport iehor.
[l-gisem jitnizzel fil-qabar u n-nies prezenti jitolbu: “F’Isem Alla”
bi gbil mal-metodu tal-Profeta ta’ Alla®. Wara d-difna, talba qasira,
komunitarja, tinghad bil-mod bl-idejn mghollija ’1 fuq. Imbaghad
in-nies prezenti jhallu ¢-Cimiterju waqt li jitolbu, “Il-pac¢i tkun
mieghek, u ahna, jekk Alla jrid, ninghaqdu mieghek zgur.”>

[l-kliem tat-talba funebri jinkludi Il-komunitda Musulmana
internazzjonali kollha — hajjin u mejtin, dawk prezenti ghat-talb
funebri u le, zghar u kbar, irgiel u nisa. Dan jaghti xhieda ta’
fraternita Izlamika universali.

Xi minn daqqiet, xi interessi u benefi¢cji, spiritwali u mhumiex,
huma attribwiti mal-mejjet, u ghalhekk il-fidili jitolbu halli
l-komunita jew l-individwu ma jigux imc¢ahhda minn dawn il-
benefic¢ji sahansitra wara t-tluq tal-persuna mejta. U xi kultant il-
mewt ta’ persuna tkun ta’ daqqa ta’ harta ghal xi individwu jew
ghall-komunita, u ghalhekk it-talba funebri tkun tinkludi suppliki
lil Alla biex il-mewt ma tirrizultax fi prova iebsa ghal ohrajn.

Ejja naghmluha c¢ara li meta Musulman joqghod hdejn qgabar u
jitlob ghall-mejjet, dan ma jfissirx li I-mejjet jisma’ I-kliem tat-talb.
It-talb ikun indirizzat lejn Alla, u Huwa dak Ii jisma’ kollox. Bla
dubju, jekk Alla jkun irid, Huwa jista’ jippermetti li r-ruh tal-mejjet
tisma’. [1-Koran Imqgaddes huwa ¢ar hafna fuq dan il-punt. Huwa
jghid:

“Il-hajjin u l-mejtin mhumiex I-istess. Tabilhaqq, Alla jgieghel
jisma’ lil dak 1i jixtieq Hu; u inti ma tistax iggieghel lil dawk 1i
jinsabu fil-gbura jisimghu.”"3

Fil-qosor, ir-ruh, wara li tkun harget mill-gisem, tkun qisha
‘zerriegha’ tajba jew hazina, skont l-ghemejjel tajba jew hziena
tal-individwu f’din il-hajja, 1i mbaghad tizviluppa fl-istat ta’
Barzakh jew ‘qabar’ f’gisem b’ruh raffinata sew li tevolvi f’dan
il-gisem. Imbaghad, persuna kompleta tfegg minn dan l-istat
ghall-istat ta’ Resurrezzjoni, li nistghu nqisuh bhala ‘il-bidu ta’
twelid’. Naturalment dan il-gisem ikun b’sahhtu jew marradi
skont l-azzjonijiet tajba jew hziena ta’ persuna f’din il-hajja. Dan
jifthilna ghajnejna biex dejjem inwettqu azzjonijiet tajba u nevitaw
dawk hziena halli nkunu b’sahhitna ghall-hajja li jmiss u mmorru
direttament lejn il-Genna u nevitaw li jkollna nigu mfejqa fl-‘isptar’
tal-infern. I1-hajja divina hija eterna, u I-mewt issib it-tmiem taghha
hemmbhekk. Bla dubju, wara perjodu twil hatna ta’ zmien, 1i nistghu
nqisuh bhala ‘etern’, dan l-istat jista’ jieqaf jezisti, jekk Alla jkun
irid.

Nota tal-Pubblikatur

Izlam: Il-kelma IZlam (Islam fid-dizzjunarju ta’ Aquilina, 1987 [I-1 volum],
pagna 592 - mibdula ghal /Z/lam fit-Taghrif tal-2008) hija derivata mill-kelma
sliem.

Koran: Il-kelma Koran (Qoran / Quran / Koran fid-dizzjunarju ta’ Aquilina,
1990 [it-2 volum], pagna 1158 - mibdula ghal Koran fit-Taghrif tal-2008) hija
derivata mill-kelma gari.

Dawn l-abbrevjazzjonijiet gew uzati. Il-qarrejja huma mhegga li jlissnu
t-tislimiet shah meta jaqraw il-ktieb:

sa sallallahu ‘alaihi wa sallam, 1i tfisser ‘Jalla s-sliem u I-barkiet ta’ Alla
jkunu fuqu’, tinkiteb wara I-isem tal-Qaddis Profeta Muhammad®.

as alaihis-salam, li tfisser ‘Jalla I-pac¢i tkun fuqu’, hija miktuba wara
l-isem tal-Profeti barra dak tal-Qaddis Profeta Muhammad®.

ra radiyallahu ‘anhu/‘anha/‘anhum, 1i tfisser ‘Jalla Alla jkun kuntent
bih/biha/bihom’, tinkiteb wara I-ismijiet tad-Dixxipli tal-Qaddis Profeta
Muhammad® jew tal-Messija Mwieghed®.

aba ayyadahullahu ta ‘ala binasrihil- ‘aziz, i tfisser ‘Jalla Alla 1-Omnipotenti
jaghtih 1-ghajnuna shiha tieghu’, tinkiteb wara l-isem tal-Mexxej attwali tal-
Komunita Musulmana Ahmadija, Hazrat Mirza Masroor Ahmad, Kalifatul-
Masih Vebs,

“The Islamic Concept of Life After Death”

by Malik Jamil R. Rafiq, Principal Jamia Ahmadiyya
Rabwah, Pakistan, in Maltese Language.

Skont I-1zlam, kull kreatura hija ddestinata li tmut. II-mewt
twassal ghall-firda permanenti tar-ruh mill-gisem.”

“Skont il-hsieb Izlamiku, hajja minghajr azzjoni hija
semplicement bla ghan. Il-kuntentizza vera tinsab fl-azzjoni u
[-progress. ”

“L-infern nistghu nxebbhuh ma’ sptar fejn in-nies morda jidhlu
ghall-kura, u ghaldaqstant huwa normali li tul il-process ta’
fejqan, ikun hemm wagqtiet ta’ sofferenza... wara li jkunu fiequ
jkunu jistghu ‘fjintbaghtu’ minn dan l-isptar. 1I-Qaddis Profeta
qal, ‘Tassew li se jasal zmien fejn ma jibqa’ hadd fl-infern, u dan
wara li jkunu qaghdu fih ghal Zzmien twil’

AHMADIYYA MUSLIM JAMAAT MALTA

www.ahmadija.org.mt




